
Кәсіподақ – бір ұйымда жұмыс істейтін жұмысшылар бірлестігі. Бұл жұмысшылар бірлестігі ең жақсы еңбек жағдайларына бірлесіп қол жеткізу және еңбекақы төлеу, қиын сәтте бір-біріне адами тұрғыдан көмек беру мақсатында бірігеді. Кәсіподақ жұмысының мәні мен қажеттілігі осында!
Егер біздің кәсіподақ ұйымының нақты жағдайларын қарастыратын болсақ, шынында да, көп іс атқарылып жатыр. Артқа көз тастасақ, қаншама қызықты және пайдалы жұмыстың жасалғанын байқауға болады! Сол себепті, кәсіподақ тек өздігінен өмір сүретін қоғамдық ұйым емес болғандықтан, ол бүкіл басқару ұжымының өмірін бейнелейді. Сол кәсіподақ тарапынан ұйымдастыратын мерекелік іс-шаралар, байқаулар, спорттық жарыстар бар. 
	Жамбыл облысы әкімдігінің қаржы басқармасыны кәсіподақ ұйымының ережесін қабылдады және бекітті, соған сәйкес барлық кәсіподақ жұмыстары жүзеге асырылады. Ұжымдық келісімшарт жасалды және сол келісімшарт негізінде жұмыстар жүзеге асырылуда. Бұл – маңызды құжат, өйткені онда шұғыл мәселелер көрсетілген және қосымша жеңілдіктер қарастырылған. 
	Кәсіподақ ұйымының ұжымы үшін басшының қолдауы, онымен қоян-қолтық жұмыс жасауы маңызды. Біздің ұжымның әкімшілігі кәсіподақ ұйымының кез келген бастамасы мен қойған жоспарын әрдайым және барлық жағдайда қолдайды. Солай болуы қажет! Әкімшілік пен кәсіподақ арасында тығыз байланыс орнағанда ғана ұжым жетістікке жете алады. Сонда ғана жұмыс ойдағыдай жүріп, ұжым ішіндегі өмір қыза түседі. 
	Біздің еңбек ұжымы үлкен. Әрқайсысының өзіндік сипаты, көзқарасы, өмірлік мәселелері бар. Мұндай үлкен ұжымда мерейтойлар мен мерекелер сирек емес. Мерекеде бірде-бір адамның ұмытылмауы кәсіподақ ұйымы үшін өте маңызды! Қызықты іс-шараларды ұйымдастыруға қаншама күш пен энергия жұмсалады десеңізші! Кәсіподақ ұжымы сол іс-шараларды әр адамның жанына жылулық сыйлайтындай, ұзақ уақыт бойы есте қалардай өткізуге тырысады.
	Ал қиындық туса ше? Өкінішке орай, ондай жағдайлар да болып тұрады. Қиын сәттерде кәсіподақ ұйымы бар материалдық және психологиялық көмегін көрсетіп жатады. Ұжымыңның Сізді әрдайым түсінетінін және оған арқа сүйеуге болатынын сезіну өте маңызды. 
	Жақыс демалған адамның жұмысының да нәтижелі болатындығы белгілі. Біздің ұжымда демалысты әр түрлі іс-шаралармен жүзеге асырады. Жаңа жыл, қаржыгерлер күні, 8 Наурыз, т.б. мерекелер демалысты мәнді өткізуде ең басты шаралар десек те болады. Өткізілген әр мереке, іс-шаралар бір-біріне ұқсамайды. Ұжымда шығармашылық қабілеті жоғары адамдар бар болғандықтан, ешқандай іс-шара әндерсіз, түрлі байқауларсыз өтпейді. Сонымен қатар, денсаулықтарын шыңдау мақсатында кәсіподақ тарапынан жазғы демалыстарда демалыс орындарына жолдамалар бөлініп тұрады. Бұл да кәсіподақ тарапынан көрсетілген қолдау деп білемін.
	

Ақпараттық жұмыстарға да көп көңіл бөлінеді. Кәсіподақ ұйымының тарапынан барлық жаңалықтар, ақпараттар жедел түрде ұжымға жеткізіледі. Ақпараттармен танысу мақсатында арнайы кәсіподақ бұрышы бар. Әр түрлі басылымдарға жазылу жүргізіледі.	
	Кәсіподақ – негізгі мақсаттары кәсіподақ мүшелерінің әлеуметтік және еңбек құқықтары мен кәсіби мүдделерін білдіретін, қорғайтын қоғамдық бірлестік. Бұл ұжымда мен біраз уақыттан бері жұмыс атқарып келемін. Осы жылдар ішінде кәсіподақ маған көп нәрсе берді деп айта аламын. Кәсіподақ жетекшісі болып түрлі  жауапты, білікті және адал қызметшілер сайланды. Принципті, табанды, өз көзқарасын қорғай алатын, қажет болған жағдайда кәсіподақ мүшелерінің мүддесі үшін ымыраға келе ала алатын тұлғалар деп білемін. Ол өзіне де, өзгеге де талапшыл болуы керек. Ең бастысы, ол өз жұмысын жақсы көруі және ұжымдағы әр адам үшін алаңдайтын адам болуы қажет. Мен үшін кәсіподақ ұжым өмірінде  басты орын алады. Кәсіподақтың қолдауынсыз ұжым нағыз ұжым бола алмайды. Әріптестеріме жұмыстарына лайықты жалақы, олардың денсаулығын жақсартуы үшін біздің ұжымымызда әрқашан шығармашылық, достық, сүйіспеншілік пен өзара түсіністік атмосферасы үстемдік етсін деп тілеймін.
	Кәсіподақ ұйымы ұжымдағы әрбір адамның өміріне қатысуға, оларға уақытында көмек көрсетуге, олардың құқықтарын және мүдделерін қорғауға әрдайым атсалысады. Бұл – кәсіподақтың өмір желісі, жүрек қалауымен атқарылатын жұмысы. Кәсіподақ – мемлекеттік ұйымдарға, жұмыс берушіге және оның әкімшілігіне тәуелсіз, ол қызметкерлердің, жұмысшылардың, зиялы қауымның әлеуметтік және экономикалық мүдделерін қорғау үшін құрылған ұйым. 
	Жеке бір адамды қорқыту, жұмыстан шығаруға, сотқа сүйреуге болады. Ал бірлік бар жерде ешқандай қиындық туындамайды. Бірлік болғанда ғана мықты қамалға айналамыз. Жұмысшылар неғұрлым кәсіподаққа көбірек сенім артатын болса, соғұрлым өз құқықтарын тиімді қорғап, еңбек ұжымының талаптарын орындауға қол жеткізе алады.
	Кәсіподақ - бұл тәжірибе жинауға, өзіңізді, ішкі қасиеттеріңізді және көшбасшылық бейімділіктеріңізді сынау мүмкіндігі.
          Кәсіподақ – бір қызмет саласында жүрген адамдар арасындағы қатынастарды қалыптастыратын байланыс, әрдайым қолдау көрсетілетініне деген сенімділік.
          Кәсіподақ – ұжым үшін және әр жеке адам үшін жұмыс істейтін пікірлестердің бірлестігі. Шешілетін әр сұрақтың артында, көтерілген әрбір мәселенің артында нақты бір көмекке мұқтаж адам тұрады. 
      Кәсіподақ – жақсылық жасаудың тағы бір мүмкіндігі!Кәсіподақ ұйымының негізгі жұмысы – осы тәртіпті сақтау. Еңбек құқығын қорғау арқылы тәртіпті сақтау болып табылады. Біздікі қоғамдық ой-сана, негізгі міндет бастамаларды қолдау. Осы арқылы еңбек шартын қорғау. Айналып келгенде кәсіподақ ұйымы мемлекетті қорғап тұр. Мемлекеттің заңын жүзеге асырып тұр. Негізінен, кәсіподақ ұйымы демокртиялық тұрақты және өзінің дамуы бар қоғамдық ұйым. Негізінен, қазіргі қоғамға керек болып жатқан дүниенің бірі жастарды еріншек, жалқаулық деген жаман қасиеттерден аулақ етудің бір-ақ жолы бар. Ол – саналы жастарды, елге тұтқа болатын тамаша жандарды идеал ретінде кәсіподақ өзі көтеріп алуы керек. Міне, мен алдыңғы толқынды айтып отырған жоқпын. Алдыңғы толқынға рақмет айтуымыз керек. Енді қазіргі қоғамды алға сүйрейтін жастар болуы керек. Сондықтан, олар идеал адамдардың қатарынан болу қажет. Яғни, кәсіподақ ұйымының азаматы нағыз қазақстандық, Абайша айтқанда, толыққанды адам болу шарт. 

